
Annotasiya. Dukkakli don ekinlaridan biri boʻlgan koʻk noʻxat oqsilga boy 

qimmatli oziq-ovqat mahsulotidir. Odatda oziq-ovqatga ishlatilish maqsadida koʻk 

rangdagi urugʻlari yetishtiriladi. Koʻk holida olgandan soʻng qolgan poyalaridan 

pichan va silos uchun foydalaniladi.  

Ushbu maqolada dukkakli don  ekinlaridan biri boʻlgan koʻk noʻxat ekinining 

halq xoʻjaligidagi ahamiyati va foydali jihatlari keltirilgan va xulosalar berilgan.   

Kalit soʻzlar. Dukkakli don ekinlari, koʻk noʻxat, ozuqa, ozuqa birligi, oqsil, 

tuganak bakteriya, hosildorlik.  

 

Oʻzbekiston Respublikasini Prezidentining 2022-2026 yillarga moʻljallangan 

yangi Oʻzbekistonning Taraqqiyot strategiyasi Farmonida 30-maqsad: Qishloq 

xoʻjaligini ilmiy asosda intensiv rivojlantirish orqali dehqon va fermerlar daromadini 

kamida 2 baravar oshirish, qishloq xoʻjaligining yillik oʻsishini kamida 5 foizga 

yetkazish belgilangan. Ushbu maqsaddan kelib chiqib, eksportbop mahsulotlar 

yetishtirishni  koʻpaytirib, eksport salohiyatini yanada oshirish, tuproq 

unumdorligini oshirish va muhofaza qilish hamda aholi tomonidan tomorqalardan 

samarali foydalanilishi uchun sharoitlar yaratish va boshqa vazifalar belgilangan1.  

  

Ushbu vazifalardan kelib chiqqan holda, respublikamizning aholisini qishloq 

xoʻjalik mahsulotlari bilan yetarlicha ta’minlash borasida agrar sohadagi islohotlarni 

yanada chuqurlashtirish, oziq-ovqat xavfsizligini ta’minlashga qaratilgan 

tadbirlarning samarali tizimini yaratishni taqozo etadi. 

 Dukkakli don ekinlariga koʻk noʻxat, noʻxat, soya, mosh, loviya, yasmiq, 

burchoq, xashaki dukkak, vigna, lyupin, vika kiradi. Ularning hammasi 

dukkaklilar oilasiga mansub. Dukkakli don ekinlari don ekinlariga nisbatan 

                                                           
1 Ўзбекистoн Республикaси Президентининг  2022 йил 28 январдaги «2022 — 2026 йилларга 

мўлжалланган янги Ўзбекистоннинг тараққиёт стратегияси тўғрисида»ги ПФ-60-сoнли фaрмoни. 

oqsilga boy, hazmlanishi oson, sifatli, arzon don hosili beradi va tuganak bakte-

riyalar yordamida havodagi azotni oʻzlashtirish xususiyatiga ega.  

Bu ekinlar foydalanishiga koʻra,  oziq-ovqat (noʻxat, koʻk noʻxat, mosh, loviya, 

soya), yem-xashak (vika, xashaki noʻxat, lyupin, xashaki dukkak va boshqalar), 

universal (yasmiq, burchoq), koʻk oʻgʻit (xashaki noʻxat, alkoloidsiz lyupin) uchun 

ekiladigan guruhlarga boʻlinadi.  

Ularning donida oqsilning miqdori 22-34 % boʻladi. Sifatli tayyorlangan 

dukkakli don ekinlarining somonida 8-14 % oqsil bor, don ekinlarinikida esa 3-4 %. 

Ma’lumki, oqsil oziq-ovqat sifatini belgilovchi, organizm uchun zarur boʻlgan 

organik birikmalardan hisoblanadi. Oʻz navbatida oqsil tarkibi almashinadigan va 

almashinmaydigan aminokislotalrning asosiy manbalari dukkakli oʻsimliklar 

hisoblanadi.  

Koʻk noʻxat oziq - ovqatda va mollarga ozuqa tayyorlashda qoʻllaniladi. 

Urugʻida 20-26 % oqsil boʻladi. Urugʻi toʻyimli ozuqa 1 oziq birligiga 120-185 gr 

oqsil toʻgʻri keladi. Sabzavot konserva ishlab chiqarishda (koʻk noʻxat) qoʻllaniladi. 

Silosning sifatini oshirish uchun qoʻshiladi. Koʻk noʻxat 70-100 kg azot toʻplaydi, 

tuproqda organik modda ham qoldiradi. 

Koʻk noʻxat oziq-ovqat hamda yem-xashak maqsadida koʻp ekiladigan 

dukkakli don ekinlaridan biri. Urugʻida 20—26 % oqsil mavjud. Urugʻi yaxshi 

pishadi va hazmlanadi. Koʻk noʻxat omixta yem ishlab chiqarishda asosiy oqsil 

manbayi. Uning 1 oziq birligida 120—185 g hazmlanadigan oqsil saqlanadi. 

Sabzavot navlari konserva sanoatida foydalaniladi. Koʻk noʻxat almashlab 

ekishlarda toza va boshqa ekinlarga qoʻshib ekilganda gektaridan olinadigan oqsil 

hamda karotin miqdori koʻp boʻladi. Mavsum davomida bir gektar ekinzorda 80—

120 kg azot toʻplaydi. Vatani — Old Osiyo, Turkmanistonning togʻli mintaqasi, Iroq, 

Kavkazorti. Ikkinchi vatani — Oʻrta yer dengizining sharqiy sohillari. Koʻk noʻxat 

Yevropa, Osiyo, Amerikada koʻp ekiladi. Juda plastik ekin va shuning uchun keng 

tarqalgan. Hozirda Jahon dehqonchiligida 15 mln gektar maydon atrofida ekiladi. 

Yangi navlari gektaridan 4—5 tonna don hosili beradi. 

Shu bilan birgalikda dukkakli don ekinlari ildizida yashovchi tuganak 

bakteriyalar biologik azot toʻplaydi va ular tuproqda organik moddalar miqdorini, 

tuproqni suv-fizik xossalarini yaxshilaydi, tuproq unumdorligini oshiradi. Dukkakli 

ekinlar toʻplagan azot – biologik azot boʻlib, ular oʻsimlik mahsulotlarida nitratlarni 

toʻplanishini, tuproqda organik moddalarni tez parchalaydigan zararli mikroflorani 

koʻpayishini oldini olishga hamda toza mahsulot yetishtirishga imkon beradi. 

Koʻk noʻxat oʻsimligi boshqa dukkakli ekinlar singari havo azotini 

oʻzlashtirib, oqsilli birikmalar sintez qilish xususiyatiga ega. Havodagi azotni 

oʻzlashtirish noʻxat ildiz sistemasidagi tuganaklarda joylashgan tuganak bakteriyalar 

ishtirokida amalga oshiriladi. 

Koʻk noʻxat ildizida yashovchi tuganak bakteriyalar biologik azot toʻplaydi va 

ular tuproqda organik moddalar miqdorini, tuproqni suv-fizik xossalarini 

yaxshilaydi, tuproq unumdorligini oshiradi. Koʻk noʻxat ildizida toʻplangan azot – 

biologik azot boʻlib, ular oʻsimlik mahsulotlarida nitratlarni toʻplanishini, tuproqda 

organik moddalarni tez parchalaydigan zararli mikroflorani koʻpayishini oldini 

olishga hamda toza mahsulot yetishtirishga imkon beradi 

Xulosa qilib aytganda koʻk noʻxatning tarkibidagi oqsil, boshqa ekinlardan 

olinadigan oqsil miqdoriga nisbatan yuqori boʻlishi hamda  inson organizmi uchun 

zarur boʻlgan oqsil muammosini hal etishda muhim ahamiyatga ega.  

